
Мөслим төбәге талантларга 

бай. Әдәбият өлкәсендә кабат-

ланмас иҗатлары белән таныл-

ган Х.Әюп, Зөлфәт, Ф.Садриев, 

Д.Заһидуллиңа, Ф.Латыйфи, 

Н.Гамбәр, ЛЛерон, 

Э.Шәрифуллина, 

Ш.Җиһангирова, һ.б. кебек 

милләтебезгә хезмәт итүче 

шәхесләр җәмәгатьчелеккә 

яхшы таныш. Алар арасында 
мәртәбәле урынны әдәбиятның 

проза, шигърият, балалар әдә-

Ә.Дәүләтьяровның бөтен 

тор¬мышы укучы күз алдыннан 

үт¬кәрелә. Автор аны һич тә 

идеал¬лаштырмый, бәлки 

ялгышулар аша халкына хезмәт 

итү теләге белән янып яшәүче 

олы шәхес итеп сурәтли. Ул - 

үзенең бөтен акылын, белемен, 

сәләтен татар халкының матур 

киләчәге өчен көрәшкә 
багышлаган олпат зат. 

Кызганыч ки, бик күпләр кебек, 

үзе дә төзергә булышкан сис-

теманың корбаны була. Әлеге 

тарихи шәхес фаҗигасе татар 

милләте фаҗигасе булып калка. 

Шунысы игътибарга лаек, 

язучы ул дәвернең танылган 

кешеләре образларына 

мөрәҗәгать итә, кайберләре чын 

кеше булып бу дөньядан үтсә, 

икенчеләре хур-лык, түбәнлек 
баскычына атлый. Әмма автор 

аларга кара тамга сугу юлыннан 

китмибияты, публицистика 

өлкәсендә бердәй уңышлы иҗат 

итүче, актив җәмәгать 

эшлеклесе Факнл Сафин алып 

тора. 

Факил Сафин - зыялы инсан 
буларак әдәби һәм иҗтимагый 
эшчәнлеген төрле юнәлештә гаять 
киң җәелдергән шәхес. Нинди генә 
хезмәт башкарырга туры килмәсен 
(ул укытучы, мәктәп директоры да, 
заводта слесарь-җыючы, мастер да 
була, журналистлык эшчәнлеге 
белән дә киң таныла), тормыш аны 

татар әдәбияты белән тыгыз 
багланышта яшәтә. 

Мөслим төбәгенең Әмәкәй 
авылы тумасы Ф.Сафин, чор-
дашлары кебек үк, яшьтән тормыш 
арбасына җигелә. Мәктәп 
елларында колхозда күптөрле 
эшләр башкарган малай, урта 
мәктәпне тәмамлагач, шоферлыкка 
укый һәм хезмәт юлын башлап 
җибәрә. Армия сафларында Ерак 

Көңчыгыштагы чик буе 
гаскәрләрендә хезмәт итә. Аннан 
кайткач, туган ягында комсомол 
секретаре, мәдәният йорты 
директоры кебек эшләрдә чыныгу 
ала. Югары белем алу теләге аны 
Казан дәүләт университетының 
тагар теле һәм әдәбияты бүлегенә 

китерә. В.Хаков, М.Мәһлиев, 
С.Ибраһимов, Р.Ганиева, 
Ф.Сафиуллина, М.Бакиров һ.б. 
остазлардан белем алган яшь 
белгеч киләчәген мәктәп белән 
бәйләргә уйлый. Мөслим 
районындагы Октябрь, Әмәкәй, 
Татар Бүләре мәктәпләрендә 

укытучы, мәктәп директоры булып 
эшли, Чаллы шәһәренең 24, 18 
мәктәпләрендә тарих фәннәре 

укыта. Әмма илдәге иҗтимагый-
сәяси үзгәрешләр дулкынында 
Ф.Сафин милли-мәдәни тормышка 
чума. Гадел сүзгә, объектив бәягә 
сусаган халык ихтыяҗына нисбәтле 

бер-бер артлы газета-журналлар 
пәйда булган 1990 елларда ул 
Чаллыда чыга башлаган «Таң 
йолдызы» газетасында баш 
мөхәррир урынбасары, «Аргамак» 
журналында җаваплы сәркатип, 
соңрак «Фән һәм мәктәп», 
«Мәйдан. Чаллы» журналларын 

оештыручы һәм аларның баш 
мөхәррире кебек вазыйфалар 
башкара. Берара Татарстан 
Язучылар берлеге рәисе 
урынбасары буларак хезмәт итә. 
Гаилә хәлләре буенча янә Чаллыга 
кайтып, «Рухи мирасны өйрәнү» 
төбәк фәнни-методик үзәген 

оештырып, җитәкчесе булып эшли 
башлый. Язмыш кабат аны 
журналистикага китерә - озак еллар 
«Көмеш кыңгырау» газетасында 
баш мөхәррир, аннан «Мәйдан» 
журналында баш мөхәррир 
урынбасары хезмәтен башкара 
Бүгенге көндә ул Язучыларның Яр 
Чаллы бүлеге җитәкчесе, өстәвенә 

Бөтендөнья татар конгрессының Яр 

Чаллы җирле оешмасының 
дилбегәсен дә аңа тапшыралар. 

Мәктәп елларында ук ши- 
гырьләр, эпиграммалар язу белән 
мавыккан малай тәҗрибә туплауга, 
әдәби иҗат серләренә ныграк 
төшенә бара. Тормышка, илдәге 
үзгәрешләргә, яшәеш сорауларына 

бәйле уй-фикерләре чәчмә яисә 
шигъри тезмә булып кәгазьгә төшә. 
Иҗат җимешләре белән газета һәм 
журналлар аша укучысын 
таныштырып килгән яшь авторның 
«Соңгы көз» (1992) һәм «Тузганак 
чәчәге» (1994) җыентыклары 
басылып чыгу шатлыклы күренеш 
була. Каләмдәшләре 

К.Сибгатуллин, Зөлфәт, 
М.Әгьләмов, М.Вәлиев, 
Ф.Мөслимова, И.Сафуанов, 
Р.Сибат билгеләп үткәнчә, әлеге 
китаплар татар әдәбиятына үз стиле 
чарланып килгән талантлы әдип 
килүен хәбәр итә. Алдагы елларда 
Ф.Сафинны әдәби процессның 

алгы сафына чыгарган, кыю 
рәвештә әдәби-эстетик эзләнүләр 
алып баручы язучы итеп таныткан 
әсәрләре дөнья күрә: «Гөлҗиһан» 
(1998), «Биек тауның башларында» 
(1998), «Сәфәр» (2002), «Саташып 
аткан таң» (2003), «Тулганай» 
(2007), «Шәүлә» (2008), «Галәм 

күзе» (2011), «Шигырьләрнең 
кирәк чагы...» (2011), «Былбыл 
оясы» (2013), «Сер» (2021), 
«Күкләр җиргә тоташкан» (2022), 
«Иман шарты» (2023). Боларга 
монографияләрне өстәп күп санлы 
хикәяләрне, балалар өчен язган 
дистәгә якын китапларны, газета-

журналларда басылган фәнни-
гамәли мәкаләләрне дә өстәсәк, 
шактый бай әдәби багаж барлыкка 
килә. Тагын аның иңсәсендә 
никадәрле оештыру мәшәкатьләре, 
җәмәгать эшләре...  

Факил Сафин - беренче чиратта, 
проза остасы. Сүзгә талымлыгы, 
яшәеш сорауларын уңышлы тотып 

алуы һәм вакыйга-күренешләр аша 

бөтен каршылыгында күз алдына 
бастыруы, герой характерын 
ачканда сәбәп-нәтиҗә 
бәйләнешенең ныклы булуы, 
милли, тарихи, сәяси, иҗтимагый 
катламнарны уңышлы үреп баруы 
кебек үзенчәлекләр әсәрләренең 
яратып укылуына китерә. Әдипнең 

барлык әсәрләре үз укучысын 
табып, аның юлдашына, 
фикердәшенә әверелде. Шулай да 
язучының иҗат биеклеген 
күрсәтүчеләре булып «Гөлҗиһан» 
повесте һәм һәм «Саташып аткан 
таң» трилогиясе тора. 
Татарстанның Г.Тукай исемендәге 
Дәүләт бүләгенә лаек булган әлеге 

әсәрләр, гомумән, татар әдәбияты 
казанышы буларак бәяләнә. Язучы 
халык язмышын үзенчәлекле 
типлар аша чагылдыруга килә. 
Ф.Сафин бу әсәрләрендә сюжет 
кору остасы булып таныла. Серле 
һәм каршылыклы, мавыктыргыч 
һәм катлаулы, шул ук вакытта гаять 

тормышчан сюжеттагы хәл-күре- 
нешләр укучы күңелендә урын ала, 
уйландыра, тормыш куйган 
сорауларга җавап эзләргә этәрә. Еш 
кына үз әсәрләрендә тарихи 
үткәнебезгә мөрәҗәгать итә. 
Шунысына игътибар итәргә кирәк, 
Ф.Сафин үткәнне язган кебек, әмма 

гамьле укучы тиз төшенә - ул 
бүгенге көн язучысы, аның 
әсәрләреңдә бүгенге көн вакыйга-
күренешләренә параллельләр 
үткәрелә, әсәрләренә күпкат- 
ламлылык хас, бары тик андагы 
сурәтләнгән һәр нәрсәне күңел аша 
үткәреп, аңлый алу мөһим. 

Әдипнең «Саташып алсан таң» 
роман-трилогиясе вакыйгалар 
катламы, кабатланмас геройлары, 
аларның тормышта прототиплары 
булу, фәлсәфи нәтиҗәләре, белән 
җәлеп итә, соклану уята. Автор XX 
гасырның беренче яртысында ил-
халык тормышында булган 
вакыйгаларны Әхмәтсафа 

Дәүләтьяров Һәм Рабига 

Сарымсаюова эш-гамәлләре аша 
сурәтли. Эзлекле рәвештә чор  Һәм 
шәхес концепциясе калкып чыга, 
шуның аша 1930 еллардагы 
катлаулы дәвернең әдәби сурәте 
тудырыла. Роман тарихи нигезе 
белән көчле: шул чорның безгә 
билгеле кешеләре, күпсанлы 
документлар үзгә мохит тудыра, 
шунда укучыны яшәтә, хакыйкать 
эзләүгә китерә. 

Ә.Дәүләтьяровның бөтен 
тормышы укучы күз алдыннан 
үткәрелә. Автор аны һич тә 
идеаллаштырмый, бәлки 
ялгышулар аша халкына хезмәт итү 
теләге белән янып яшәүче олы 

шәхес итеп сурәтли. Ул - үзенең 
бөтен акылын, белемен, сәләтен 
татар халкының матур киләчәге 
өчен көрәшкә багышлаган олпат 
зат. Кызганыч ки, бик күпләр кебек, 
үзе дә төзергә булышкан 
системаның корбаны була. Әлеге 
тарихи шәхес фаҗигасе татар 

милләте фаҗигасе булып калка. 
Шунысы игътибарга лаек, язучы ул 
дәвернең танылган кешеләре 
образларына мөрәҗәгать итә, 
кайберләре чын кеше булып бу 
дөньядан үтсә, икенчеләре хурлык, 
түбәнлек баскычына атлый. Әмма 
автор аларга кара тамга сугу 

юлыннан китми сабак алырга 
чакыра. Романда каршылыклы 
иҗтимагый тормыш калка, милләт 
язмышы белән бәйләнештә аерым 
шәхесләрнең эш-гамәле бәяләрә. 
Автор шул вакыйгалар аша 
уйланулары белән уртаклаша, 
укучыны әхлакый һәм фәлсәфи 

гомумиләштерүләргә алып килә. 
Әсәрнең исеме дә күпмәгьнәле 
метафора буларак, табигать 
күренешенә нисбәтле шул чор 
җәмгыятенә, системага бәя булып 
яңгырый. 

Ф.Сафин коеп куйган шагыйрь 
дә бит әле. Тәнкыйтьчеләр 
тарафыннан бирелгән бәяләмәдә, 

әдипнең татар поэзиясендәге 

традицион романтизм юнәлешен 
дәвам иттерүче булуы, шулай ук 
үзенчәлекле романтик фикерләве 
белән хәятне әдәби сурәттә яңадан 
торгызуда яңачалыкка ирешүе 
ассызыклана. Шигъриятендә дә 
күпкатламлылык өскә чыга, 
суфичыл образларга мөрәҗәгать 

итүе, тормыш күренешләре һәм 
яшәү циклларын фәлсәфи 
күзлектән бәяләве, ниһаять, татар 
шигъриятенең жанр 
мөмкинлекләрен киңәйтүгә өлеш 
кертүе - дүртьюллыклар, 
бишьюллыклар, поэмалар, поэма-
эскизлар, шигъри цикллар, 
балладалар, сонетлар - аерым 

игътибарга лаек. Аталган кайбер 
жанрлар, мәсәлән, сонет татар 
әдәбиятында аз эшкәртелгән, сонет 
жанрында көчләрен сынап 
караучылар да еш кына, тәнкыйтьтә 
әйтелгәнчә, сонет шәкелендәге 
шигырь иҗат итәләр. Ф.Сафин бу 
яктан да уңышка ирешә: шушы 

жанр таләпләрен тулысында 
үзләштергән әсәрләре белән безне 
сөендерә. 

Ф.Сафин иҗатының әһәмиятле 
өлешен балалар әдәбияты тәшкил 
итә. Алар нигездә кече яшьтәге 
балаларга адресланып язылган. 
Повесть, хикәяләрнең, 

әкиятләрнең, шигырьләрнең 
эчтәлеге дә, формасы да шушы 
яшьтәге балаларга туры килә. 
Шигырьләрендәге лирик герой - 
әти-әнисенең, әби-бабасының 
мәхәббәтен белеп, тоеп үсүче, 
хезмәт кадерен белүче, туган ягын 
һәм телен яратучы бәхетле бала. 

Аның күңеле китап укыганда 
җылына, ул олылар белән бергә 
өмәдә катнашуы белән горурлана, 
хезмәтнең тәмен һәм әһәмиятен 
белеп үсә, табигатьнең сихри 
манзараларына соклана, әтисе 
уйнаган дәрте гармун көенә матур 
игеп бии, кояш гөлгә үрелгәндәй 
туган теленә тартыла. Мондый 

лирик герой җәмгыятебезне ялган 

кыйммәтләрдән арынып, ата-
бабаларыбыз кушканча яшәп 
алгарышка бару юлын күрсәтә. 

Гомумән, Ф.Сафин иҗаты татар 
әдәбиятында яңа сүз, җитди 
казаныш булып яңгырый: бердән, 
автор якындагы тарих сәхифәләре 
аша заманча яңгырашлы әсәрләр 

иҗат итә; икенчедән, гаҗәеп бай 
интригалы вакыйгаларда шул 
чорның үзенчәлекле типларын 
мәйданга чыгара; аннары шәхесләр 
язмышы аша халык язмышын 
чагылдыра, аның үткәне, бүгенгесе, 
киләчәге турында уйланырга этәрә; 
катлаулы чор күренешләрен 
сурәтләп, әхлакый һәм фәлсәфи 

гомумиләштерүләргә, җитди 
уйлануларга, нәтиҗәләр ясауга 
китерә. Ф.Сафин татар шигъриятен 
романтик фикерләрдә яңача 
алымнарга, формаларга мөрәҗәгать 
итү мөмкинлекләрен ача, татар 
балалар шигъриятен әхлакый 
кыйммәтләр, милли үзаң 

тәрбияләүдә зур куәткә ия булган 
әсәрләр белән баета. 

Татар милләтенең бүгенгесен, 
киләчәген кайгыртып яшәүче 
тынгысыз җанлы галим, шагыйрь/ 
прозаик, Тукай бүләге иясе, 
Г.Исхакый, А.Алиш исемендәге 
әдәби премияләр лауреаты, 

Татарстанның атказанган мәдәният 
хезмәткәре, филология фәннәре 
кандидаты, милләтнең асыл заты 
буяган Факил Сафин безне яңа 
иҗади казанышлар белән дә 
сөендерер әле. 

 
Фәридә ГАБИДУЛЛИНА, 

филология фәннәре кандидаты 


